
PRIME GUI'CHI BICAA SAN
PEDRU

Cucaa Pedru gui'chi lu cani reche ndase

1Naa nga Pedru. Naca apdstol sti Jesucristu. Cu-
caa gui'chiri lu ca xpinni Dios ni ma cadi nabeza
Xquidxi, cani reche ndase neza Ponto, Galacia,
Capadocia, Asia, ne Bitinia. 2 Hermanu ca’, guli
Dios Bixhoze nu laatu casi gudixhe guni chiqué.
Guridxi be laatu ra uni' né Espiritu Santu laatu
para guia ladxid¢' to ne rini sti Jesucristu ne para
uzuuba tu stiidxa'. Dios ucheeche ndaaya laatu ne
quixhe dxi pe ladxidd' to.

Nicabeza laanu ibad'

3 Usisaca nu Dios, Bixhoze Jesucristu, Sefior
stinu. Nabé bilasela'dxi be laanu, nga runi bidii
be laanu ti enda nabani cubi, casi fiaca gule nu sti
tiru. Ne uca ni ra bisibani be Jesucristu de lade
gue'tu’. Yanna ma nannadxichinulaca zabaninu,
4nezacaanunicayapachaahuibeparalaanuibd'.
Qué zanda initilu ni, nin guiu'dxu ni, nin guio'xho
ni. > Laatu runi cre tu Dios, nga runi cayapa laatu
ne enda nandxo' sti'laga cabeza tu ula be laatu de
cani nuu ndaani guidxilayu ri'. Ma nexhe guni be
ni dxi izaa xhi guidxilayu.

6 Ne pur ird nga rieche tu, neca naquiifie acana
tu caadxi yanna ri', peru tobi zidi'di si nga. 7 Zeda
gaca fe stitu casioro. Ne casirutiidi cabe orolu gui
para ihuinni pa dxandiorola? zacaca cadi'di tura
nand paraihuinnipa dxandirunicre tu. Ne pa tidi

tu ni sin guiaba tu la? zasaca fe stitu jma que oro,
purti oro rinitild. Nga runi pa usihuinni tu dxandi

runi cre tu Dios la? zudxiiba be laatu ne zusisaca
be laatu dxi gueeda Jesucristu.

8 Qué huayuuya tu laabe peru nadxii tu laabe.
Ne neca qué ruuya tu laabe, peru runi cre tulaabe
ne rieche tu dede qué ridxela tu xi ini' tu, de tantu
ridxa ladxido' to de enda nayeche'. 2 Purti nanna
tu bila be xhialma tu. Ne bi'ni be ni purti bini cre

u.

10 Chiqué bizeete ca profeta de ni cudii Dios
laanu yanna ri', ne nabé undaa ique né cabe fiene
cabe xii ni. 11 Bisiene Espiritu sti Cristu laaca
de enda nand ni chi tidi Cristu, ne pabia' zasaca
be ora ma udi'di be ni. Biyubi cabe fianna cabe
tu laabe ne padxi gaca ird ni cayabi Espiritu que
laacabe. 12 Peru gudxi Dios laacabe cadi para
laacabe ni cani' Espiritu que, sinuque para laanu.
Ne ca diidxa que ca nga ma bina diaga tu de ruaa
cani byul' né laatu stiidxa Cristu. Gunda bisiidi
cabe ni laatu pur enda nandxo' sti Espiritu Santu

ni biseenda Dios de iba'. Ne tan sicaru ira ni la?
dede ca angel fiuula'dxi ca fiene chaahui ca ni.

Na Dios gaca nu nacha’hui’

13Nga runilacuu xpiaani tu ne laguni ni dxandi
risaca. Laquixhe idubi xquenda biaani tu lu ni
cabeza tu udii Dios laatu dxi gueeda Jesucristu.
14 Lagaca casi ba'du ni ruzuuba diidxa', ne ma
cadi guni tu ni na ique tu casi bi'ni tu dxi ca'ru
gunibid' tuDios. 15Lagacanachahui de ird ni guni
tu casi nacha'hui Dios ni uni' né laatu para gaca tu
xpinni. 16 Casi cd 1u Xqui'chi Dios ra na: “Lagaca
nacha'hui’, purti zaca naa.”

17 Nga runi pa ma rabi tu laabe Bixhoze tu
la? laidxibi la' laabe bia' dxi nabani tu ndaani
guidxilayu. Qué zudxiiba be donda ique tobi jma
que stobi sinuque cada tobi bia' ni bi'ni'. 18 Ma bila
Dioslaatu de ird enda qué iquiifie ni bisaana né ca
bixhoze gola tulaatu. Ne nanna catubinibenira
gudixe be ird ni nuzaabi tu. Peru qué niguixe né
be ni xiixa ni rinitilu casi oro ne plata, 19 sinuque
gudixe né be nirini stiJesucristu nirisaca jma que
ira xixé. Laa guti casi ca dendxu huiini ni bisiga'de
cabe Dios chiqué. Uli cabe ni jma galan ne ni
nazaaca para bisiga'de cabe laa. 20 De ante cha
guidxilayu maca gudixhe Dios gaca Cristu zaca,
peru deru bisihuinni be ni para bien stitu. 21 Purti
pur Cristu runi cre tu laabe. Laabe bisibani be
Cristu de lade gue'tu’, ne bisisaca be laa. Nga runi
runi cre tu laabe ne ca Iu tu laabe.

22 Hermanu ca', dede dxi ucané Espiritu Santu

laatu uzuuba tu stiidxa Cristu la? bia ladxid¢'
to, ne ma zanda ganaxhii tu hermanu stitu. Ne

zaca laguni, laganaxhii saa de idubi ladxidd' to.
23 Laatu ma gule tu sti tiru, ma cadi de binni
guidxilayu nirati, sinuque gule tu de stiidxa Dios ni
qué ziuu dxi initilu ne ni rudii enda nabani. 24 Casi
na lu Xqui'chi Dios:

Irad binni zeda gaca casi yaga gui'xhi',

ne enda risaca sticabe zeda gaca casi guie' stini.

Ne casi ribidxi yaga gui'xhi ne riaba guie' sti la?
zacaca zadi'di enda risaca sticabe.

25 Peru stiidxa Sefior qué ziuu dxi initilu.

Ne laani nga ca diidxa byui' né cabe laatu, ni rula

binni.

1 Lausaana de icd ique tu ni cadi jneza, ne
lausaana de usiguii tu. Cadi gaca tu nachahui
de luguia si, ne cadi gache 1u tu sti stobi, ne cadi
sa né tu cuentu. 2 Lagaca casi ba'du deru gule,
rului'la'dxi gue leche. Zacaca laatu laului'la'dxi
ganna tu stiidxa Dios ti jma rusi guiene tu para ila
tu. 3Pa dxandima bidii tu cuenta pabid' nacha'’hui
Sefior la? laguni zaca.

Cristu guie ni nabani
4 Laidxifia ra nuu Sefior. Laabe zeda gaca be
ti guie ni nabani. Qué nisaca be nezalu binni
peru Dios guli laabe ne bisisaca laabe. 5 Laatu
laca zeda gaca tu guie ni nabani. Nga runi laudii
lugar iquiifie Dios laatu ra ucui xhiu'du ni qué
rihuinni. Chiqué bisiga'de ca sacerdote dendxu

Dios. Yanna ma racala'dxi be iquiifie be laatu

casi sacerdote stibe para usiga'de tu laabe ni riale

ndaaniladxidd' to. Nga huaxa ziula'dxi be icaa be,
ne zanda guni tu ni purti runi cre tu Jesucristu.

6 C4 lu Xqui'chi Dios ra na:

Caguixhe Cristu ndaani guidxi Sion casi ti guie
para inaaze dxiichi yu'du stinne’, ne yu'du
canga ca xpinne'.

Laabe nga ni ulié ni jma risaca. Tu guni cre laabe
la? qué ziuu dxi gueeda malaya laa.

7 Risaca be para laatu, cani runi cre laabe. Peru

para cani qué runi cre la? zeda gaca be casi ni ca

lu Xqui'chi Dios:

Guie ni bisa'bi cani cucui yoo que,

guie que pe naaze yoo que yanna.

8Laca c4 nisicari"

Zaca be casi ti guie ni irenda fiee cabe para guiaba
cabe,

purti queé rulabi cabe stiidxa be, ne maca nexhe
guiaba cani runi zaca.

Ca xpinni Dios

9 Peru laatu la? guli pe Dios laatu para gaca
tu xXpinni, ne naca tu casi sacerdote para guni
tu xhiifia rey stinu ni nuu iba'. Ma naca tu ti
guidxi ni ulee chu be para laabe. Ma sti pe be
laatu. Ne gudixhe be gaca ni zaca para gabi tu
binni rihuinni pabid' nandxd' be pur ni runi be,
purti ulee be laatu de lu guelacahui ne uluu be
laatu lu biaani sicaru stibe. 10 Qué fiaca tu xpinni
be chiqué, peru yanna ma xpinni be laatu, ne
zaqueca iruti fa laatu, peru ma bia be laatu.

Endaruzuuba diidxa’

11 Hermanu ni nadxiee ca', laatu nuu tu ndaani
guidxilayu casi ni canaza xquidxi binni. Nga runi
rinaba laatu cadi ucaa ique tu ni cadi jneza, purti
ird nga riguba yu laatu ladu initilu xhialma tu.
12 Lasd jneza lade cani qué runi cre Dios, neca
rini' cabe laatune napa cabe laatu casibinnimalu,
peru zuuya cabe pabia' jneza runi tu, ne zaca
zusisaca cabe Dios dxi cuidxi cuenta ira xixé.

13 Lauzuuba stiidxa ird cani runi mandar
ndaani guidxilayu, purti nga ni racala'dxi Sefior,

naca ni presidente ni jma risaca lade cani runi
mandar, 14 0 naca ni cani ruseenda be para usaba
na cani ruchee ne para udxiiba cani runi jneza.
15 Purti sicari nga racala'dxi Dios guni tu: guni tu
jneza para useegu tu ruaa ca binni huati ni qué
ganna xirini'.

16 Ma qué rucaa Dios laatu guni tu ni na ley para
ila tu, peru cadi tisi qué rucaa be laatu guni tu ni
la? uchee né tu ni, sinuque laibani modo riula'dxi
Dios, purti ma stibe laatu. 17 Laguni respetar ira
binni. Laganaxhii ird ca hermanu. Laidxibi Dios.
Laguni respetar presidente.

Xigunitu ora acand tu

18 Hermanu ca' ni napa xpixuaana', lauzuuba
stiildxa ca', ne laguni respetar laaca'. Ne cadi ni
nacha'huine ninadd' si, sinuque ne cani naduxhu'.
19 Purti zaguu Dios ndaaya laatu pa qué idxiichi
tu ora tinde né cabe laatu neca cadi cuchee tu,
ne guni tu ni purti racala'dxi tu guni tu ni na
Dios. 20 Pa guiaba na tu purti cuchee tu, ne qué
idxiichi tu, fiee na tu ma cayuni tu xiixa nga la?
Peru pa guiaba na tu neca cadi cuchee tu, ne qué
idxiichi tu la? Oraque huaxa cayuni tu xiixa para
guieche né Dios laatu. 21 Para nga uni' né be laatu,
purti laca ucana Cristu pur laatu. Yanna laguni
casi bi'ni Cristu. 22 Laabe qué nuchee be ne qué
nusiguii be, 23ne ora uluu di cabe laabe, qué niguu
di be laaca'. Ne ora ucana be, qué fabi be laaca
gapa ga si ca laaca’, sinuque bisaana be ira ni lu
nd Dios ti laa ruuya ird cosa jneza. 24 Byua' be ird
stonda nu lu cuerpu stibe dxi ucud be lu cruz que,
para ma cadi ibani nu lu pecadu sinuque ibani nu
jneza casina Dios. Ne stiniucand be que la? laatu
bila tu. 25 Chiqué bireeche ndase tu casi dendxu ni
cananiti, peru yanna ma bigueta tu ra nuu Cristu.
Laa nga Pastor stitu ni cayapa xhialma tu.

Ximodo ibani cani ma bichagana'

IHermana ca', lauzuuba stiidxa xheela tu, purti
pa nuu de laaca qué runi cre stiidxa Cristu la?
zandaca iguudxi 2 ra gu'ya runi xheela jneza ne
runi respetar laa. Ne zacd cadi naquiifie ini' pe
tu para ucuudxi tu laaca'. 3 Cadi ucaa ique tu
enda ruzuchaahui de luguia si, casi modo guni tu
ique tu, o0 gaze tu oro, o gacu tu lari ni jma risaca,
4 sinuque laucaa ique gaca tu nacha'hui ne binni,
ne gaca tu nadd', purti nga nga enda sicaru ni
risaca nezalu Dios, ne nga nga enda sicaru ni qué
rinitilu. > Zacd nga bizuchaahui ca gunaa ni uyuu
chiqué, cani uza gaxha de Dios. Bini cre ca Dios de
idubiladxidé' ca', ne bizuuba ca stiidxa xheela ca'.
6 Casi bi'ni Sara, bizuuba stiidxa Abraham dede
gudxi laa sefior sti'. Ne zaca tu casi Sara, pa guni
tu jneza, ne qué idxibi tu.

7 Zacaca laatu, hermanu ca’, lauyubi modo
guiene tu xheela tu. Lagaca nacha’hui ne laacabe,
cadi purti si jma nada cabe que laatu, sinuque
ne laca purti ma bidii Dios laacabe enda na-
bani ni qué zaluxe, casica bidii ni laatu pur enda
nacha'hui sti'. Zaca laguni ti cadi uchiifia gasti
laatu ora ini' né tu Dios.

Cani cayacana purti cayuni jneza
8 Yanna la? cayabe ird tu: lachuu tobi si,
ne lailasela'dxi saa, ne laganaxhii saa casi enda
bi'chi'. Lagaca nachahui ne cadi udxiiba tu laca
laatu. 9 Neca uchee né binni laatu, cadi uquixe tu
ni laaca', ne pa cu' di ca laatu, cadi cu' di tu laaca’,
sinuque lainaba lu Dios cu' ndaaya laaca'. Purti

nga nga bi'ni Dios ne laatu, uni' né laatu para cu'
ndaaya laatu. 10 Sicari cd lu Xqui'chi Dios:
Niracala'dxi ibani nayeche' ne tidi dxi galan la?
ucueeza de ini' ni cadi jneza

ne ucueeza ruaa de usiguii,

11ixele de ni nadxaba' ne guni ni jneza,

uyubi ximodo idxaaga ira binni,

ne guni ni de idubi ladxido'.

12 Purti rapa Sefior cani runi jneza,

ne rucaa diaga be laaca ora ini' né ca laabe,
peru rudxii deche be cani runi ni nadxaba'.

13 Tu zanda ga'ni na laatu pa puru si ni jneza
cuyubi tu guni tuya'. 14Peru pa cayuni tu jneza ne
acand tula? dichoso de laatu. Cadi idxibi tu binni
guidxilayud, ne cadi uchibi iruti laatu, 15 sinuque
lausisaca Cristu ndaani ladxid¢' to. Laguiete-
nala'dxilaanga Sefior stitu. Ne lagatana paraicabi
tu cani racala'dxi ganna xii nga runi cre tu, peru
laicabi laaca ne diidxa nadd' ne respetu. 16 Lasa
jneza ti ganna tu naya ladxid¢' to. Ne zaca zatui
10 cani canani' laatu purti si Xxpinni Cristu laatu,
ra gu'ya ca dxandi runi tu jneza. 17 Pa acand tura
cayuni tu jneza la? zaa, pa nga ni na Dios. Peru pa
acana tura cuchee tu la? laatu cuyubi tu ni.

18 Purti Cristu laca ucand, dede guti para biaxa
ni biché' nu. Ti tiru si guti be pur ird nu. Queé fiuu
dxi nuchee be peru ucand be sti ira ni biché' nu,
para uchifia be laanu ra nuu Dios. Guti cuerpu
stibe, peru qué fiati xhialma be. 19 Ne uyé xhialma
be que, yeglii né ca espiritu yeguyoo diidxa'. 20 Qué
nuzuuba ca alma que diidxa chiqué dxi biza' Noé
arca. Laga cuzd' Noé arca que, qué nixhacala'dxi
Dios, uleza paninaba ca perdonlaa. Peru xhono si

binni bild ndaani arca que ra undisa nisa ni. 21 Ne
zanda gabinu zeda gaca nisa que casira uyu' nisa
nu para bild nu. Ne uyu' nisa nu, cadi para usia
nisa que ra nabiidi ladi nu, sinuque para usihuinni

nu ma bia ladxid¢' no ne canaba nu lu Dios acane
laanu sa nu modo na. Bila be laanu purti bibani

Cristu de lade gue'tu'. 22 Ne ma nuu Cristu iba'
zuba cue'Dios, ne ird ca dngel ne cani runi mandar
ne cani nandxo' ruzuuba ca stiidxa be.

4

Iquiifie tu gracia bidii Dios laatu

1 Nga runi césica ucana cuerpu sti Cristu la?
zaqueca laatu laca cadi idxibi tu acand tu, purti
ni ma ucana pur Cristu la? casi fiaca ma guti
para enda ruchee, 2 ti ibani para guni ni na Dios,
bia' dxi ibani ndaani guidxilayu ri', ne cadi ni na
ique. 3 Ma bia' cati de guni tu ird ni runi cani qué
runibid' Dios. Chiqué uyuu né tu laacabe tobi si
lu ird viciu. Ucud ique tu ni cadi jneza, uxudxi tu,
bi'ni tu saa para xhudxi si tu, ne yenanda tu ca
bid¢', neca nexhe cadi chinanda tulaaca'. 4 Yanna
ma ridxagayaa cabe Xifiee qué riza né tu laacabe
lu ird ni cadi jneza ni runi cabe ne nga runi rini'
cabe laatu. 5 Peru napa cabe xidé uzuhuaa cabe
nezalu Dios ni ma nuu para cuidxi cuenta ird xixé,
cdsica cani nabani zaqueca cani ma guti. 6 Nga
runi bireeche stiidxa Cristulade cani ma guti. Guti
ca casi rati ira binni guidxilayu peru nabani né
xhialma ca Dios.

7Ma zeda dxifia dxi iluxe ird xixé ni nuu ndaani
guidxilayu. Ngarunilacuu Xplaanl tune cadiucaa

ique tu ni cadi jneza, ti ganda ini' né tu Dios de

idubi ladxidd' to. 8 Ne ni jma naquiifie la? ganax-
hii saa tu, purti pa nadxii tu stobi la? neca uchee
né laatu qué zuquixe tu ni laa. 9 Lauchagalu saa
sin quiche ruaa tu. 10 Cada tobi iquiifie gracia ni
bidii Dios laa para acané ca xcaadxi, para ihuinni
jneza cayuni né gracia bidii Dios laa. 11 Ni napa
gracia para ini' la? gui né binni stiidxa Dios. Ne
ni napa gracia para acané stobi la? guni ni bia'
stipa ni bidii Dioslaa. Ne ird xixé ni guni tu, laguni
ni para gusisaca tu Dios purti xhiifia Jesucristu
cayuni tu. Cadi guiaana dxi nu de usisaca nu
laabe, ne qué ziaana dxi be de guni mandar be.

Ximodo tidi xpinni Cristu ni nagana

12 Hermanu ni nadxiee ca', cadi idxagayaa tu
ora gueeda xiixa ni nabé nana luguid tu, maca
nanna tu zaca ni. 13 Sinuque laguieche purti cay-
acana tu casiucana Cristu, ne zaca zadxa ladxidg'
to de enda nayeche dxi gueeda be, dxi ihuinni
pabid' risaca be. 14 Dichoso de laatu pa cu' di cabe
laatu tisi xpinni Cristu laatu, purti nuu né Espiritu

sti Dios ni nandx¢' laatu. Laacabe rini' cabe laabe
peru laatu rusisaca tu laabe. 15 Peru pa acana tu,

cadi gaca ni pur ni huayuni tu, cadi guuti tu, cadi
cuana tu, nin guni tu xiixa ru ni cadi jneza, nin cu'
ruaa turatiicasi. 16 Peru pa acana tuuxa purtiruni
cre Cristu la? cadi itui 14, sinuque udii diuxquixe
Dios purti xpinni Cristu laa.

17 Ma bidxifia hora cu' bia' Dios stonda xpinni,
ne pa uzuld né be laanu la? xi gaca xa de cani qué
rizaala'dxi stiidxa be ya'. 18 Casi cd ni lu Xqui'chi
be: “Pa nagana ild ni nachahui la? xi gaca xa
de cani qué runi cre Dios, ne cani qué runi jneza

ya'.” 19 Nga runi, pa cayacand tu purti nga nga ni
gudixhe Dios para laatula? cadi guiaana dxi tu de
guni tu jneza ne lausaana xhialma tu lu na Dios ni
biza'laanu, purti laa qué zusaana laatu.

S

Culidxe Pedru ca xpinni Cristu

IYanna la? chinié nia cani naca hermanu gola
lade ca xpinni Cristu. Naa laca naca hermanu
gola casi laatu. Naa biiya pia' ra ucana Cristu, ne
ziuaa lu enda nandxd' stibe, casi laatu, dxi ganda
dxi ihuinni ni. 2 Rinaba laatu, hermanu gola ca',
lagapa ca xpinni Dios, cani bisaana be lu na tu.
Laguni ni de idubi ladxid¢' to casi racala'dxi Dios,
ne cadi purti napa tu xidé guni tu ni, nin pur
bidxichi, sinuque laguni ni de idubi ladxido' to.
3 Cadi guni mandar tu laacabe casi fiaca laatu nga
Xpixuaana cabe, sinuque lasa jneza ti gu'ya cabe
ximodo ibani cabe. 4 Ti ora gueeda Pastor ni naca
Xalque sti ird xixé nu la? zudii laatu ti premiu ni
queé ziuu dxi initilu.

5Zaquecalaatu, hermanu ni nahuiini ru',lauzu-
uba stiidxa ca hermanu gola. Ne ird tulaizaala'dxi
saa, sin udxiiba tu laca laatu, purti ca lu gui'chira

na ni: “Nanala'dxi Dios ni runi cani rudxiiba laca
laa, peru racané be cani qué rudxiiba laca laa.”

6 Laganna gasti nga laatu nezalu Dios ni nandxo',
ti udxiiba be laatu dxi naguixhe be guni be ni.
7 Cadi chu' tu xizaa, sinuque laquixhe ird ni lu na
be, purti laabe cayapa be laatu.

8 Lacuu xpiaani tu ne lagatand, purti canaza
binidxaba', enemigu stitu, canananda laatu casi

ti lion ni canaguu beedxe', canayubi tu uxuuxe.
9 Lauzuhuaa dxiichi Iu ni runi cre tu, ne laucaa
1t laabe, purti nanna tu cadi laasi tu cadi'di tu ni,
sinuque zacaca cayacand ca hermanu stitu ni nuu
ird ladu. 10 Ne ora ma ucand tu caadxi la? jma
rusi zaniisi tu lu stiidxa Dios, zuzuhuaa chaahui
be laatu, ne zudii be stipa laatu ne zuni be laatu
naguidxi. Laabe racané be laanu, uni' né be laanu
para isaca né nu Jesucristu lu enda nandxd' sti ni
qué ziuu dxi iluxe. 11 Laabe qué ziuu dxi guiaana
dxi be de isaca be ne guni mandar be. Amén.

Diuxt
12 Napa Silvanu casi ti hermanu ni qué riree
chu lu jneza Dios. Laa ucané naa bicaa gui'chi
huiini ri 14 tu. Bicaa ni para acania laatu indisa
ique tu ne para gabe laatu ira ni bidii Dios laatu,
ira ni rusihuinni pabia' nadxii laatu. Yanna cadi

ichaacha tu de ni runi cre tu.
13 Ca xpinni Cristu ni nuu Babilonia, cani guli

Dios casica guli laatu, cuseenda ca stiuxi tu, ne
Marcu xiifie laca cuseenda stiuxi tu. 14 Laugapa
diuxi saa ne laquidxi saa purti hermanu laatu.

Gata dxi ladxidd' to ird tu, ca xpinni Jesucristu.
Amén.

